
Unniqturumayavut tapkuat Kitikmeot Kuapuriisan Katimayini Katimayiit! Katimayivut tamatkiumaliqtut tikkuaqtauni 
ihuaqhihimayutlu kivgaqtuiniq nunalikmingnut tikitlugu Tisaipa 2028. Ataani nainaqhimayut uniqtutai atuni 5 katimayivut.

Robert (Bobby) J.E. Greenley tamna Nunavutmi nunataqatauyuq tatyalu 
kivgaqtuiyuq aipaanik ukiuq tamnaunia Kitikmeot Inuit Katutyiqatigit Ikahivautalia. 
Bobby hivuani havakhimayuq tapkunani Kavamatkut Nunavut tamnaunia 
Nunaliit Avikhimaniani Havakvit Maniyauyuq atuinaqtalu taimanga 2014. Bobby 
kihimituangungittuq ilauyuq katimayini, kihimik havakpiartuq ilaunia nunaliuyumi 
niriugiyalu atuinaqnianik ilauni havaqatigini nunaliugiyaminut ahiinutlu.

Wilfred havakpiarpaktuq katimayini katimayi hakugiktumik atuqhimani nunaligiyamini. 
Pilarahugini hivuanilu atuqhimani takukhautitai atuqpiarahuaqnit havariyainut. 
Piyumaqpiaqni nakuuyumik aktuanit havakniqlu mikhaanut atauttinik pinahuqnit 
pinnarinilu iluati Kitikmeot nunaliuyuni.

Ryan Kalluk Gillis havakhimayuqtapkununga Qillaq Innovations Pigialiharutit taimanga 
siksitiinik ukiuqaqhuni taimangalu aupayaqtumik naunaipkuhiqtauyuq titiraqtarnia 
kaamniuniq havalirami. Inuuyuq piruqhaqhimaplunilu Ikaluktutiakmi, Ryan atuqpakta 
hulihuirangami aliaginia nunap pinniqnia iqalukhiuqhuni aappakmilu.

Ryan aliahukpiartuq ilauyaq tapkununga Kitikmeot Kuapurisan piqatigiplugit katimayini 
katimayiuqatini. Aliahuktuq ikayuqhiutiyakhaq nakuuyumik hivunikhaitnut Kitikmeot. 
Ryan ukpiruhuktuq taima piruqhaqninut ikayuqtigikniq quyanaqnilu, tamna nunalit 
avikhimania piruqhattialaq.

Celine inuuhimayuq piruqhaqhunilu pinniqtumi Kugaaruk. Havainaqpiaqtuq 
katimayini katimayi tuhaqvikkumannartuqlu nunalini katimayi. Celine 
piyumaliqhimayuq ilauniq tapkununga Kitikmeot Kuapurisan katimayit 
piyumainnarami tuhaqni allatqit ihumagiyauyut, ilitpalliqni allatqit pivalianit, 
pipkaqnilu tamaitnut nipiqaqtitni. Hilataagut havaq, Celine aqliknartuq 
hanauyaqpaknia aliagiqpiaqtailu mirhuqniq, imngiuyarniq, titirauyarniqlu.

Ivy Kavanna piyumaliqhimayuq KC-kut Katimayini Katimayiuniq ilitpalirumapluni 
nanminiqaqtunik pinguqtitnilu piqaqtitnilu pilaqnit Nunavutmmiut piruqpaliani 
pitattiaqnilu. Havaktitauyuq tapkunanga Kavamatkut Nunavut taimanga 2016, 
kivgaqtuiyuq Nunaliit Avikhimaniani Havagutai Kamayiuyuq tapkununga Ihumaliqutit 
Aaniaqtailiniq tapkuatlu Nutaqat Inulrammiitlu Havaktiuyuq.

Ilagiya aliagiyai ilalgit ihuaqhainiq havagutinik huliniitlu inungnut katittaqvinut 
tautuktuyaqtailu Kitikmeotnut tukliqni hitamat ukiuni atuinaqni taimailiurnit, 
pinguqtitni atukhaqtukhat katutyiqatigiknit kivgaqtutinut hivunikhamilu pilaqni nunaliit 
avikhimanianut. Hilataani havaq, Ivy hivulliutyaqtai ilitni nutat ayuitnit, havakpakhunigit 
miqhaitni aliagiyai, pivikhaqaqtitni nayuqni nutaqani.

KC-kut havaktitat Jesse Evetalegak auyami ilihaqtuq 
ilauyakha tapkununga NCC-kut havaqatigit havalgit 
ihuaqhihimani tamaita Kitikmeot Nunaliit Avikhimania 
Hivulliutyaqnit Kuapurisat (KRPI) Ikaluktutiakmi. 
Havaqatigittiaqhugu tamna Preston Maghagak, tamna 
Igluqpaknik Ihuaqhaiyi talvani NCC-kut, Jesse ikayuqtuq 
allatqinut havat ilautitlugit minguaqhiniq uunaqutiqaqvinik, 
ihuaqhaqni ilakhat talvani KC-NCC-kut akhaluutiqaqvini, 
iluliyaqnilu umiakkut uhiuyut puuriyai amiakut tapkunanga 
malruyut atatyutiyut iglut iniqtigauni Upinngangani 2023. 
Una Jessesiup hivulliq havanga, utiqniaqhunilu talvunga 
Kiilinik Puqtuniqhat Ilihaqvia Aagasimi taphumunga 
Puqtunilik 11-nik. Quyagiyavut akhut havatit, Jesse, 
tamatkikni KC-kut tamnalu NCC-kut havaqatigit 
nakuuyumik ilihaquvahi ukiuq!

Ilihimavit pitarniq atuqtumik Pihimaniq Pitarniqlu Laisa Hiqqutitarut (PAL) angmautauyuq amihunik havakhat pilaqni, 
piniqhamik maniqami huliniit atuqpalianini upingakhami, auyani, ukiakhaanilul? Inungnut ukiulgit 12-17, una laisa ilihimayauyuq 
Inulrammiqnut Hiqqutitarut PAL Laisa. Pihimaplugu Hiqqutitarut PAL, pitalaqtat Nannunik/Akhaqnik Munarniq ilihaqtunut 
maniqiaqni, atullakni ukiuplu ilaani havat, uvaluniit havatluniit Uumayuliqiyiuniq Munaqti nanminiliknut tapkuatut KBL-kut. 
Kitikmeot Kuapurisan katutyiqatai nanminilgit pipkaikmiyut hivikittumut havat atuqtitlugu qaayuqnaitqiyani tatqiqhiutit, 
piqaqttitiniq aturuminaqtunik atuqnit.

Ihumagihimaviuk atuqnia Hiiqqutitarut PAL ilihautit pitaqnialu atuqtuq qiratayunnuaq pikhaqnik? Pihimania Hiqqutitarut PAL 
manngutikni pityutaulaq allatqinut alianaqtut pilaqnit!

